
                                                                                   Тұрақты комиссияның 

2021 жылғы 4 наурыздағы 

                                                         қаулысы 

2021-2023 жылдарға арналған
«ELORDA JASTARY» бағдарламасы

жобасының тұсаукесері
Нұр-Сұлтан қаласы мәслихатының заңдылық, құқық тәртібі және жұртшылықпен жұмыс мәселелері жөніндегі тұрақты комиссиясы ұсынылған «Нұр-Сұлтан қаласының жастар саясаты мәселелері басқармасы» ММ әзірлеген 2021-2023 жылдарға арналған «ELORDA JASTARY» бағдарламасы (бұдан әрі - Бағдарлама) жобасын тыңдап және талқылап, Бағдарлама уақтылы және онда өзекті мәселелер көтерілгенін атап өтті.
Бағдарлама елордалық жастарды жан-жақты қолдау мақсатында әзірленді. Онда жастардың ҮЕҰ, волонтерлік ұйымдар басшыларының, жас кәсіпкерлердің, спорттың табысты өкілдерінің, сарапшылардың, интернет-пайдаланушылардың ұсыныстары ескерілген.


Бағдарламада 4 бағыт белгіленген: сапалы және қолжетімді білім беру, тұрғын үймен қамтамасыз ету және жас отбасыларды қолдау, кәсіптік бағдарлау, жұмысқа орналастыру және жастардың кәсіпкерлігі, денсаулығы, бос уақыты.

Бағдарламада ұсынылғандай, жастарды жасы бойынша саралау белгілі бір жас тобының қажеттіліктеріне байланысты нақты міндеттер қоюға мүмкіндік береді.

Бағдарламаны талқылау барысында мәслихат депутаттары Бағдарламаның сектораралық сипатқа ие екенін және жастар саясатының тиімділігін арттыруға бағытталғанын атап өтті.

Сонымен қатар, әкімнің гранттарын бөлуді Қазақстан Республикасы Білім министрлігімен келісу, Қазақстан Республикасы Үкіметінің 2008 жылғы 23 қаңтардағы №58 қаулысымен бекітілген «бакалавр» немесе «магистр» дәрежелері берілетін жоғары немесе жоғары оқу орнынан кейінгі білім алуға ақы төлеу үшін білім беру грантын беру қағидаларына (бұдан әрі - Білім беру грантын беру қағидалары) өзгерістер енгізу жөніндегі мәселені зерделеу, жалғыз басты аналар санатын қосу, медициналық мекемелердің түлектері үшін мемлекеттік мекемелерде үш жыл жұмыспен өтеуді қарастыру қажет. 
Елордада қала жастарын жұмысқа орналастыру бойынша еңбек нарығына, жастар практикасы нәтижелеріне талдау тиісті деңгейде жүргізілмейді. Әкімдік жастар саясатын дамыту үшін айтарлықтай қаржы бөлетініне қарамастан, әртүрлі мемлекеттік бағдарламалар шеңберінде жастар үшін жұмыс орындарын құру мәселелері әлі күнге дейін шешілмеген. 

Сондай-ақ, Бағдарламада кәмелетке толған, әлеуметтік бейімделу процесінде белгілі бір қиындықтарға тап болған балалар үйінің тәрбиеленушілерін қолдау бойынша атқарушы органдардың жұмысы көрсетілмеген. 
Талқылау нәтижелері бойынша Нұр-Сұлтан қаласы мәслихатының заңдылық, құқық тәртібі және жұртшылықпен жұмыс мәселелері жөніндегі тұрақты комиссиясы ҚАУЛЫ ЕТТІ: 
1. Нұр-Сұлтан қаласы әкіміне ұсынылсын:

       білім беру гранттарын неғұрлым ашық ете отырып, оларды бөлу тетігін зерделеу және білім беру гранттарының қайталануын болдырмау үшін әкімнің білім беру гранттарын бөлуді Қазақстан Республикасы Білім министрлігімен келісу қажет; 

      Білім беру грантын беру қағидаларын жалғыз басты аналар санатымен толықтыру мүмкіндігін қарастыру.

2. «Нұр-Сұлтан қаласының жастар саясаты мәселелері басқармасы» ММ-ға ұсынылсын: 
        Қазақстан Республикасы Еңбек және халықты әлеуметтік қорғау министрлігімен жастардың жұмысқа орналасуы туралы ақпарат беру жөнінде кездесу ұйымдастыру;

      еңбек нарығын зерделеу және болашақта қалада қажетті мамандардың қажеттілігі бойынша талдау жүргізу және талдау негізінде мемлекеттік гранттар бөлу;

    қаланың мемлекеттік медициналық мекемелерінде мамандардың тапшылығын ескере отырып, медициналық мекемелердің бітірушілері үшін білім беру грантын беру қағидаларына ЖОО-ны бітіргеннен кейін мемлекеттік медициналық мекемелерде үш жыл жұмыс істеу талабын енгізу.
        3. «Нұр-Сұлтан қаласының жастар саясаты мәселелері басқармасы» ММ «Нұр-Сұлтан қаласының жұмыспен қамту және әлеуметтік қорғау басқармасы» ММ-мен бірге ұсынылсын:

         Өнімдік жұмыспен қамтуды және жаппай кәсіпкерлікті дамытудың 2017-2021 жылдарға арналған «Еңбек» мемлекеттік бағдарламасы шеңберінде соңғы екі жыл бөлігінде жастар практикасын есепке алу тиімділігіне талдау жүргізу және зерделеу.
       4. «Нұр-Сұлтан қаласының жастар саясаты мәселелері басқармасы» ММ мүдделі органдармен бірлесіп жастар, оның ішінде кәмелетке толған балалар үйлерінің, балалар ауылдарының түлектері үшін жұмыс орындарын құру жөніндегі мәселені пысықтау ұсынылсын. 
  5. «Нұр-Сұлтан қаласының инвестициялар және кәсіпкерлікті дамыту басқармасы» ММ ұсынылсын:
             кәсіпкерлерді қолдау жөніндегі бағдарламаға «жас кәсіпкер» бағанын енгізу жөніндегі мәселені зерделеу.

      6. «Нұр-Сұлтан қаласының жастар саясаты мәселелері басқармасы» ММ «Нұр-Сұлтан қаласының білім басқармасы» ММ, «Нұр-Сұлтан қаласының жұмыспен қамту және әлеуметтік қорғау басқармасы» ММ-мен бірге ұсынылсын:
      түлектерді жұмысқа орналастыру жөнінде ресми сауал дайындау және Қазақстан Республикасы Еңбек және халықты әлеуметтік қорғау министрлігінің базасы бойынша ЖСН-ге сәйкес салыстырып тексеру жүргізу;  

     БЖЗҚ-мен анықтама алу мәселесін пысықтау, үйлестіруші ретінде      «Нұр-Сұлтан қаласының жастар саясаты мәселелері басқармасы» ММ айқындау.  
Нұр-Сұлтан қаласы мәслихатының 
заңдылық, құқық тәртібі және 
жұртшылықпен жұмыс мәселелері 
жөніндегі тұрақты комиссиясы 
төрағасының орынбасары                                                      Н.  Мақжанова   
